
Астананың осы жылдарда бағын-
дыр ған белестері тұтас еліміздің 
қол жеткізген жетістіктері екені 
сөз сіз. Сондықтан  бұл мерейтой 
тек елорданың ғана емес, жалпы 
Қазақстанның жетістігі және жеңісі деп 
айтуға толық негіз бар. 

Еуразияның орталығында түрлі мәде  ниет
тердің, әлемдік саясат пен экономикадағы 
өзекті оқиғалардың және қоғамдық ахуалдың 
өзара ықпалдасуының бірегей үлгісінің қа
лыптасуы да Астананың атымен тығыз бай
ланысты. Өзінің жастығына қарамастан, 
Астанаға әлемдік бейбітшілік пен келісімнің 
алтын бесігі деген абыройлы міндет жүктелді. 

Сондықтан елордамыздың басты архитек
торы, Елбасы Нұрсұлтан  Назарбаев Аста
наны бірден әлемдік мәдениеттің орталығы, 
ұлттық рух пен инновация үйлесім тапқан 
Еуразияның жақұтжауһары ретінде жоба
лады. Астананы бүкіл Қазақстанның ша
ғын ғана үлгісі деуге де болады. Себебі 
еліміздің тәуелсіздік жылдарындағы тарихы, 
жетістіктері мен жеңістері біздің әсем де сұлу 
Астанамыздың тарихымен тығыз байланы
сты. Тіпті әлемнің қай түкпіріне барсақ та, 
Қазақ елін ең алдымен Елбасымызбен және 
Астанамызбен танып жататыны баршамызға 
жақсы мәлім. Осылайша Қазақстан жаңа 
ғасырда жаңа астанасын салу арқылы бүкіл 
әлемнің назарын өзіне аударып, ынтымақ 

пен бірліктің мекені ретінде танылды. 
Негізі еліміздің әлемдік қоғамдастықты дүр 
сілкіндірген алғашқы әрі аса маңызды қадамы 
Жер бетіндегі төртінші ядролық әлеуеттен 
бас тартуы екені белгілі. Елбасымыздың бұл 
тарихи шешімі Қазақстанның дүниежүзілік 
ядролық қарусызданудың басты қозғаушы 
күшіне айналуына мүмкіндік берді. Сол 
себепті де басқа жерде емес, дәл Астанада 
«АТОМ» халықаралық жобасы қолға алынды. 
Оның басты мақсаты – әлем халқын ядролық 
сынақтарды біржола тоқтатып, мұндай 
қаруды түбегейлі жою ісін қолдауға шақыру. 
Сондықтан жоба аясында Жер бетіндегі 
әр адам ядролық сынақтардан бас тартуға 
шақыратын онлайнпетицияға қол қоюға 

жағдай жасалған. Сол арқылы әрқайсымыз 
Ядролық сынақтарға жанжақты тыйым салу 
туралы шарт талаптарының тезірек орында
луына өз септігімізді тигізуге мүмкіндік алып 
отырмыз. Бұл мәселе бойынша Қазақстан 
бүкіл әлемнің қолдау көрсетуін мақсат 
тұтып отыр. Осы бағытта еліміз айтарлықтай 
жетістіктерге қол жеткізгенін де ерекше 
атап өткен жөн. Мәселен, Қазақстанның бас
тамасымен БҰҰ 29 тамызды Халықаралық 
ядролық сынаққа қарсы ісәрекеттер күні деп 
жариялады. Бұл Қазақстанның және елімізді 
биіктерге бейбіт түрде бастап келе жатқан 
Елбасымыздың әлемдік деңгейдегі жеңісі 
екені сөзсіз. 

ЖАҢА ҒАСЫРДЫҢ ЖАУҺАРЫ

Нарықтық қатынастың басты талабы – 
уақытпен үндес жұмыс ұйымдастыру. Бұл 
орайда Шиелі ауданында толымды істердің 
қатары молайып келеді. Оның бір айғағы, 
жаңаша табыс көзі – балық кластерінің 
қолға алынуы. 

Ауданда құрылған «СПК Сыр балығы» ба
лық шылар кооперативі  көлдерден балық аулау 
жұмыстарын ұйымдастырып, балықшыларды 
құралжабдықтармен қамтамасыз ету мен ауланған 
балықтарды тоңазытқышта сақтау мәселелерін 
жүйеге келтіру үстінде. Жуырда 10 тоннаға 
жуық балық Шиеліден Ресейге жөнелтілді. 
Коопе ративтің жасаған келісімшарты бойынша 
ауланған балықтар ресейлік әріптестері арқылы за
уыттарда қайта өңделеді. Алдағы уақытта осындай 
зауытты жергілікті жерде орналастыру мәселесі 
де шешімін таппақ. Оған толық мүмкіншілік бар 

екендігі мамандар тарапынан 
зерттеліп отыр. 

Шиелі ауданында 39 көл 
бар. Оның әзірге 20сы жеке 
кәсіпкерлердің иелігінде, 
олар балық кластеріне сай 
жұ мыс жүргізуге қабілетті 
деп танылған. Алдағы уақыт
та басқа көлдердің де иелері 
пайда болып, ортақ мүддеге 
жұмыс істейтін болады. Ба
лық шаруашылығы нысан
дарында биылғы жылы 50 
тоннадан балық ауланады 
деп жоспарланған. Қазірдің 
өзінде ауданның 75 тұрғыны 
балық шаруашылығымен шұ
ғылдануда. 

Н.НАЗЫМХАНҰЛЫ. 
Шиелі ауданы. 

«Цифрлық технологияларды 
да  мыту: медиа менеджмент және 
операциялық кірістерді ұлғайту». 
Аймақтық БАҚ өкілдерінің ба-
сын Шымкент қаласында қосқан 
семинар-тренингте осы мәселелер 
талқыланды. Маңызды жиын 
медиа саласының дамуымен 
бірнеше жыл қатарынан айналы-
сып келе жатқан ұлыбританиялық 
«Thomson» қорының қаржылай 
қолдауымен өткізілді. 

Семинар өзара тәжірибе алмасу, 
цифр лық технологиялардың жаңа тен
ден цияларымен танысу алаңына ай
налды десек болады. Шара аясында 
жур налистердің дәстүрлі тәсілден тың 
технологияға бейімделу қажеттілігі ай
тылып, Ұлыбритания елінің тәжірибесі 
негізінде сапалы контент жасаудың, 
мақ сатты аудиториямен тиімді жұмыс 
жүр гізу арқылы табысты болудың тетік
те рі қарастырылды. Шетелдік сарап
шы лар коммуникациялық менедж
мент, медиаконтентті әлеуметтік 
же лі  де ілгерілету бойынша дәрістер 
ұйым  дастырды.

– Өркениетті елдердің барлығы сан
дық жүйеге көшкен. Бұл орайда әлемдік 
трендті үйрену маңызды. Қазір тіпті 
әлеуметтік желінің өзі сурет жүктеп, «ста
тус» алмасып ғана отыратын орын емес. 
Ол – үлкен аудитория. Қаласаңыз, редак
ция имиджін қалыптастырудың қуатты 
құралы бола алады. Сондықтан апта 
сайын, ай сайын медиа мамандарының 
жұмысын жеделдету үшін ашылатын 
жаңа сервистермен танысып отырған 
дұрыс. 

Ал бұл қосымшалармен жұмыс 
істей білу үшін шет тілін меңгеру ке
рек.  Мәселен, сайттағы жарияланымға 
тұздық ретінде видеожазба қосқан 
артық етпейді, оның әлеуметтік желідегі 
парақшасы арқылы тікелей эфирмен 
белгілі бір тақырыпқа қатысты пікір 
алмасулар ұйымдастыру да кері байла
нысты нығайтады. Америкалық жур
налистика мен әдебиеттегі ең беделді 
сыйлықтардың бірі – Пулитцер пре
миясын алған «The Huffington Post» 
интернет басылымы бұл тәжірибені 
әлдеқашан қолданысқа енгізген, қазір 
оның қаралымы айына 80 млнды құ
райды. Шынында, медиадағы арнайы 
зерттеулердің нәтижесіне сүйенсек, 
мақалаға қарағанда, бейнежазбаның 90 
проценті адамның есінде сақталады екен. 
Видеожарияланымға қатысты онлайн 
құралдарға келетін болсақ, «Showbox» 
бағдарламасы қысқа видеотаныстыры
лым жасауға, «Vibby.com» «YouTube» 
желісіндегі видеоның басты бөліктерін 
бөліп қарастыруға мүмкіндік береді. 
Ал «Vialogues.com» көмегімен сайтта 
видеоны онлайн талқылауға, «Google 
Hangouts»пен екі немесе одан да көп 
қатысушылардың тікелей трансляцияға 
қосылуына болады. Оқиғаны мульти
медиамен баяндауға арналған «Evrybit» 
мобильді құрылғысы да қажет кезде сапа
лы қызмет ұсынады, – деді халықаралық 
медиа кеңесші Зураб Кодалашвили. 

МЕДИАСАУАТТЫЛЫҚТЫ 
АРТТЫРУ – 
УАҚЫТ ТАЛАБЫ 

СБ Мөлдір ҚАЛЫМБЕТ.

Baspasóz – 2018

Газетке жарты жылға 
жазылу бағасы:

Мекемелер үшін – 4000 теңге
Жекелер үшін  – 3000 теңге

Бір жылға жазылу бағасы:  
Мекемелер үшін – 8000 теңге

Жекелер үшін  – 6000 теңге

Қазан айының алғашқы аптасы елі-
мізде ұстаздарды ұлықтау, олардың 
ерен еңбектеріне алғыс айту сипаты-
мен өтеді. Мағжан ақынның «Алты 
Алаштың баласы бас қосқанда, қадірлі 
орын – мұғалімдікі» деген сөзін еске алып, 
шәкірт шырағын жаққан жандарды төрге 
оздырамыз. Осындай салтанатты шара 
Қызылордадағы «Шаңырақ» мейрамха-
насында өтіп, аймақтың үздік ұстаздары 
бас қосты.  

Салтанатта облыс әкімінің орынбасары 
 Руслан Рүстемов мұғалімдерді кәсіби мере
келерімен құттықтап, білім беру саласындағы 
жетістіктері үшін марапаттады.

– Соңғы жылдары бюджеттен бөлінетін 
қаражаттың ең көп бөлігі әлеуметтік салаға, 
соның ішінде білім саласына бағытталып келеді.  
Биыл аймақтың 60% қаржысы әлеуметтік 

салаларға жұмсалды. Елбасының тапсырмасына 
сәйкес біздің өңірімізде үш ауысымдық мектеп
тер мәселесі шешілді, апаттық мектептер жой
ылды және 36 жас арасындағы бүлдіршіндер 
балабақшамен толық қамтылды. Білікті де 
білімді ұстаздарымыздың арқасында дарынды 
оқушылары шет елдерде халықаралық олимпиа
далар мен ғылыми жоба жарыстарында жүлдегер 
атанып жүр. Биыл мектеп бітірген түлектердің 
97%і жоғары және арнаулы оқу орындарына 
түсті, – деді облыс әкімінің орынбасары.

Шара барысында ұстаздарға ҚР Білім 
және ғылым министрілігінің «Ы.Алтынсарин» 
және «Білім беру ісінің Құрметті қызметкері» 
төсбелгісі, министрліктің Құрмет грамотасы, об
лыс әкімінің Алғыс хаттары тапсырылды.

Сондайақ, «Ұстазым, өтермін бір өзіңе ба
сымды иіп...» тақырыбындағы бейнероликтер 
сайысының жеңімпаздары – Арал ауданының 
№13 , Қазалы ауданының №93  және Қызылорда 
қаласының №222 мектебі бағалы сыйлықтарға 
ие болды. 

Жаңа оқу жылында аймақтағы 293 мектепте 
20 466 мұғалім жұмыс істейді, ал оқушылар саны  
153 541ді құрап отыр.  Қазалы және Жаңақорған 
аудандарында 300 орынға арналған жаңа мек
тептер пайдалануға берілді. Бұдан басқа, 
жылдың соңына дейін Аралда 300 орындық 
және Қызылордада 600 орындық мектептер са
лынады. Соңғы бес жылдың ішінде облыста 45 
мектеп, оның 37сі апаттық мектептің орнына 
пайдалануға берілді. Қазіргі таңда аймақтағы 
орта мектептердің барлығы кеңжолақты ин
тернетке, электронды «Күнделік» жүйесіне 
қосылған. 

Парижде өткен мұғалімдердің мәртебесі 
туралы арнайы үкіметаралық конференцияда 
ЮНЕСКО мен Халықаралық еңбек ұйымының 
өкілдері «Мұғалімдердің мәртебесіне қатысты 
ұсыныстар» құжатына қол қойғалы бері 5 қазан 
Дүниежүзілік ұстаздар күні болып белгіленген. 
Қазір бұл мереке әлемнің жүздеген елінде атап 
өтіледі.

ШӘКІРТ ЖҮРЕГІНЕ ШЫРАҚ ЖАҚҚАН

СБ Гүлжазира ЖАЛҒАСОВА.

Kásіbı mereke

Қызылорда-Шымкент-Қызылорда. 

Айнұр БАТТАЛОВА.СБ

Сонымен қатар 2015 жылы Астана-
да Қазақстан Республикасы мен Атом 
энергетикасы жөніндегі халықаралық 
агенттіктің Өскемен қаласындағы Үлбі 
металлургиялық зауытында төмен 
байытылған уран банкін орналасты-
ру туралы келісімге қол қойғанын 
білеміз. Бұл оқиғаны да халықаралық 
қоғамдастық жоғары бағалады. 
Мұндай бастама екі мақсаттағы 
технологиялардың бақылаусыз тара-
луын төмендетуге мүмкіндік береді. 
Бұл – Қазақстанның жаңа технологи-
яларды дамыту және планетамыздың 
энергетикалық қауіпсіздігін қамта
масыз ету ісіне қосқан нақты үлесі. 
Осы айтылғандарды ескере оты-
рып, Ядролық қауіпсіздік мәселесі 
жөніндегі жаһандық саммитті Аста-
нада да өткізуге әбден болатынын 
аңғарамыз. Халқымыздың бірлікке, 
ынтымаққа деген ұмтылысы да 
Астананың асқақ рухында айшықты 
көрініс тапқан. Еуразияның жүрек 
тұсында орналасқан елордамыз ежел-
ден мәдениеттер мен халықтардың 
тоғысқан тұсы екені анық. 

Осы орайда Мемлекет басшысы 
«Кезінде көптеген ұлт өкілдері бұл 
жерден бас сауғалайтын пана, туған 
Отанына айналған жайлы мекен тап-
ты», – деген еді.  

Бұрынғы кеңестік елдердің арасы-
нан Қазақстан алғаш болып, яғни 2010 
жылы Еуропадағы қауiпсiздiк және 
ынтымақтастық ұйымына төраға бол-
ды. Соның нәтижесінде Астанада 11 
жылдық үзілістен кейін ЕҚЫҰ Саммиті 
өтті. Келесі 2011 жылы Қазақстанның 
ИЫҰдағы төрағалық етуі де жемісті 
болды деуге толық негіз бар. Өйткені 
Астанада өткен ИЫҰ Сыртқы істер 
министрлері кеңесінің 38сессиясын-
да Ислам конференциясы ұйымының 
атауы Ислам ынтымақтастығы ұйымы 
болып өзгертілді. Бұдан басқа, ИЫҰ
ның Орталық Азиямен ынтымақтастық 
жөніндегі ісқимылдар жоспа-
ры қабылданды. ҚХР Төрағасы Си 
Цзиньпиннің 2013 жылы елордада Ұлы 
Жібек Жолын жандандыру мақсатында 
экономикалық қарымқатынасымызды 
одан әрі нығайта түсетін «Бір бел-
деу, бір жол» бастамасын ұсынуы да 
кездейсоқтық емес. Бұл Астананың 
халықаралық бастамалар мен гео-
саяси жобалардың орталығы ретінде 
мойындалуының нақты көрінісі. 
Еліміздің ШЫҰға төрағалық етуі 
2017 жылы Астанада өткен саммит-
пен аяқталып, ұйымға Үндістан мен 
Пәкістанның қосылғандығы туралы 
тарихи құжатқа қол қойылды. Аталған 
екі елдің қосылуының арқасында 
ШЫҰ жер бетіндегі халықтың 40 
пайызының, әлем экономикасының 

шамамен үштен бір бөлігінің мүдде сін 
білдіретін ірі ұйымға айналды. 

Соңғы жылдарда Астана өзінің 
айтарлықтай бітімгерлік әлеуетін 
танытты. Мәселен, бүкіл әлем жіті 
қадағалап отырған сириялық дауды 
реттеу жөніндегі келіссөздер «Аста-
на процесі» деген атауға ие болды. 
Тәуелсіздіктің алғашқы жылдарында 
бір кездері Астананың «Ортаазиялық 
Женеваға» айналатынын елестету 
қиын еді. Тіпті ол мүлдем мүмкін емес
тей көрінгені де жасырын емес. Енді, 
міне, бүгін елордамыз – әлемдік саяси 
шиеленісті шешуге ықпал ететін негізгі 
тұғыр болып отыр. Осы жылдар ішінде 
Астана халықаралық аренада танылған 
бітімгерлік орталыққа айналды. 

Атап айтқанда, сириялық келіс
сөздердің 9 кезеңі осындай аса күрделі 
геосаяси мәселені шешудегі дәйекті 
жетістігімізді көрсетіп берді. Осының 
барлығы халықаралық серіктестердің 
Астанаға деген сенімімен қатар, Қазақ
стан Президентінің әлемдегі бітім гер 
ретіндегі беделін айшықтай түседі. 

Бұдан бұрын Қазақстанның 2010 
жылы Қырғызстандағы жағдайды 
реттеуге, сондайақ 2015 жылы Ан-
кара мен Мәскеу арасындағы өзара 
қатынастарды қалпына келтіруге 
қатысқанын атап өткен ләзім. Бұған 
қоса, әлемдік қоғамдастық Қазақ
станның 2013 жылы Иран ядролық 
бағдарламасының мәселелерін реттеу
ге қосқан үлесін кеңінен талқылады. 
Сонда сарапшылар Астананың әлем
дік саяси кеңістіктегі жаһандық 
медиативті қызметін ерекше атап өтті. 
Жалпы, бүкіл әлем Нұрсұлтан На-
зарбаевты бүгінгі заманның атақты 
саясаткері ғана емес, сонымен бірге 
ең күрделі, тіпті, шешімі жоқ болып 
көрінетін геосаяси дауларды шешу 
қабілеті бар халықаралық бітімгердің 
бірі ретінде таниды. 

Сондықтан да 2018 жылы Қазақстан 
Президентінің АҚШқа жасаған жұмыс 
сапары барысында, екі мемлекеттің 
басшылары Орталық Азиядағы жал-
пы қауіпқатерлерге қарсы тұру үшін 
ынтымақтастықтың өңірлік форматта-
рын пайдалануға уағдаласты. 

Соның ішінде өңірдегі тұрақ
тылықты қамтамасыз етуде «С5+1» 
форматындағы диалогтың болашағы 
зор. Жалпы Нұрсұлтан Назарбаевтың 

АҚШқа сапарын тарихи деп атауға 
әбден болады. Сапар барысын-
да Дональд Трамп Елбасының ел 
Тәуелсіздігін қалыптастырудағы 
ерекше рөлі мен оның жалпыұлттық 
қолдауының жоғары деңгейіне баса на-
зар аударды. Өз сөзінде Қазақстандағы 
оң өзгерістерді тілге тиек еткен АҚШ 
президенті Астананың өңірдегі ғана 
емес, тұтас әлем бойынша бейбітшілік 
пен қауіпсіздікті нығайтудағы 
қызметіне ерекше тоқталды. Бүгінде 
Астананың бітімгершілік әрекеттері 
жалпы әлем бойынша қолдау тауып 
отыр. Соның арқасында Қазақстанның 
жаһандық бастамалары БҰҰ рес-
ми құжаттарында көрсетілуде. Тіпті 
БҰҰда ресми құжат ретінде де 
қабылданды. Оның жарқын мысалы 
ретінде «Әлем. XXI ғасыр» манифесін 
айтуға болады. Еліміздің бас қаласы 
басқа да халықаралық жобалар мен 
бастамалардың жүзеге асырылуы-
на белсенді қатысып келеді. Был-
тыр мамыр айында өткен Астана 
экономикалық форумында Мемле-
кет басшысы жаһандық мегатренд-
тер қатарындағы энергетикалық 
революцияға айрықша серпін берді. 
Сол арқылы Нұрсұлтан Назарба-
ев Қазақстан дамуының нақты ин-
дикаторы – баламалы энергия 
үлесін 2030 жылға қарай еліміздің 
энерготеңгерімінде 30 пайызға дейін 
жеткізуді айқындап берді. Осы бағытта 
еліміз бен елордамыз үлкен әрі 
маңызды қадам жасап, ЭКСПО2017 
халықаралық көрмесін өткізді. 
Көрме бүкіл әлемге еліміздің «жасыл 
экономикаға» өткенін білдіретін басты 
месседжге айналды. Бұл әлемнің «қара 
алтын» өндіруде қоршаған ортаға ора-
сан зор зардабын тигізетін қолжетімді 
өндіріс түрінен қазіргі заманға сай 
«жасыл» технологияға көшуге дай-
ын екенін айқын аңғартады. ЭКСПО
ның мамандандырылған форматтағы 
көрмесі алғаш рет Орталық Азияда, 
соның ішінде Астанада өткізілгенін 
білеміз. Елбасы ЭКСПО2017 көрмесін 
тәуелсіз Қазақстанның ең елеулі 
жетістігі ретінде атап өтті. Көрменің 
негізі болған «Болашақтың энергиясы» 
тақырыбы Қазақстанның сыртқы және 
ішкі саясатының барлық прогрессивті 
векторларының синтезін аңғартады. 
Көрме Қазақстанның атом энергия-

сын бейбіт жағдайда пайдалану, жа-
сыл экономика және басқа да бағыттар 
бойынша бастамаларының лайықты 
жалғасы болып табылады. Олардың 
арасында Қазақстан Президентінің 
«Жаһандық энергетикалық страте-
гия» бастамалары мен «Жасыл көпір» 
әріптестік бағдарламасы да бар. Бұл 
бағдарламаларды 2015 жылы БҰҰ
ның тұрақты даму конференциясы 
қолдап, «РИО+20» конференциясының 
қорытынды құжаттарының қатарына 

қосты. Одан бөлек, «Жасыл көпір» 
бағдарламасы тұрақты даму бойын-
ша өңіраралық бастама болып та-
былатынына да назар аударған жөн. 
ЭКСПО2017 көрмесін тамашалаған 
4 миллион адам ондағы павильондар-
ды баламалы энергетиканы дамыту 
жөніндегі энциклопедия деп атады. 
Көрмеге 115 ел мен 22 халықаралық 
ұйымның қатысуын да зор жетістік деп 
санауға болады. Бұл ауқымды ісшара 
барлық қазақстандықтарға қуаныш 

сыйлап, халықтың мақтанышына ай-
налды. Бұл көрме архитектуралық 
инновациялар мен технологиялар-
ды пайдалану арқылы бірқатар ірі 
инфрақұрылымдық нысандардың 
құрылысына ықпалын тигізді. Олардың 
қатарында «Нұрлы жол» вокзалы мен 
әуежайдың жаңа терминалы да бар. 
Сондайақ Platio күн тротуары сияқты 
кейбір «жасыл инновацияларды» 
Астана өз инфрақұрылымына енгізіп, 
қазақстандық және ортаазиялық 
қалалар үшін ең үздік мысал ретінде 
көрсете білді. Елордамыздың барлық 
жетістіктері Мемлекет басшысының 
Астананың тарихи және замана-
уи артықшылықтарын, жалпы оның 
әлеуетін жүйелі әрі кешенді пай
далануының арқасында мүмкін болды. 
Өркениеттер диалогының жаһандық 
орталығы ретінде танылған Астана 
феноменіне де тоқтала кеткен жөн. 
Мың құбылған қазіргі әлемдік гео-
саяси ахуал әпсәтте дүниенің астаң
кестеңін шығаратын жойқын дауылға 
ұқсайтыны белгілі. Сондықтан Астана 
сындарлы диалогтың тұрақты және 
ұдайы жұмыс істеп тұратын үлгісін 
таныта отырып, жасампаз және бейта-
рап орталық болып қала бермек. Бұл 
еліміздің жаһан болашағына қатысты 
мәселеде кесімді пікір, ұтымды ұсыныс 
айтатын әлемдік деңгейдегі абыройға 
ие екенін айшықтай түседі. 

Сондықтан елордамызда бітімгер
шілік және коммуникациялық баста-
маларды іске асыру ісін әлемнің ең 
дамыған 30 елінің қатарына қосылу 
жолындағы маңызды қадам деп 
қабылдауымызға болады. Біз өзіміздің 
батыл әрекетіміз бен өткір пікірлеріміз 
арқылы халықаралық және гео-
саяси процестер барысында бүкіл 
әлемге өзіміздің көзқарасымызды 
ай қын білдірдік. Елбасымыздың бе
делі Қазақстанның және оның аста
на сының жаһандық деңгейдегі имид
жін одан әрі нығайту үшін негізгі 
ұстынға айналды. Мұның барлығы 
Астананың араағайындық, төзімділік, 
табандылық және жаңа заманның 
жарқын жетістіктерін еркін меңгерген 
инновациялық рухын қалыптастырып, 
атақабыройын асқақтата түсті. Енді 
бүкіл әлем бұл феноменді жаңа 
ғасырдың жауһары деп мойындап, 
соған қарап бой түзеп, оны «Астананың 
асқақ рухы» деп атайтынына кәміл 
сенеміз. Басымызға қонған осы ба
қытымыз баянды болсын! Атабабалар 
арманын ақиқатқа айналдырған Елба-
сымыз елді өзі салған дамудың дара 
жолымен жарқын болашаққа бас тай 
берсін!

Н.БАЙМАХАНОВ,
облыстық  мемлекеттік

сәулет-құрылыс басқармасының
бөлім басшысы. 

ЖАҢА ҒАСЫРДЫҢ 
ЖАУҺАРЫ

ҮЗДІКТЕР 
СЫНҒА
ТҮСЕТІН БӘЙГЕ
«Рухани жаңғыру» бағдарламасы аясында  

«Қазақстандағы 100 жаңа есім» жобасының II кезеңі 
басталды.  Байқауда бағын сынағысы келетіндер 15 
қазанға дейін  өз өтініштерін http://100esim.el.kz/kz 
порталына жүктей алады. Үміткерлерді сарапшылар 
тобы сараптап, іріктейді. 

Аталған жобаның мақсаты – табысты, бәсекеге 
қабілетті болу, прагматизм мен білім культі идея-
ларын Тәуелсіздік жылдары Қазақстанның даму-
ына елеулі үлес қосқан адамдар өмірі және кәсіби 
тәжірибесін үлгі ете  отырып насихаттау. 

Жобаға әр қоғамдық ұйым, бірлестік елге ерек-
ше қызмет еткен және едәуір кәсіби жетістіктерге 
жеткен үміткерлерін ұсына алады. Сонымен бірге, 
үміткерлердің өзін өзі ұсынуға мүмкіндігі бар.

Үміткерлерді таңдау критерийлері:
• үміткердің кәмелет жасқа толған болуы (18);
• қызмет саласында елдің жағымды 

имиджін қалыптастыруға үлес қосқан айрықша 
жетістіктерінің, қатысушы имиджін дамытуға ықпал 
ететін тұлғалық қасиеттерінің болуы;

• үлгі алуға лайық, жастарды патриоттық және 
туған жерге адалдық рухында тәрбиелеуге, еңбек 
культін қалыптастыруға ықпал ететін қоғамдық
саяси және еңбек қызметінің болуы;

• қазіргі Қазақстанның дамуына қосқан нақты 
үлесінің болуы;

• қазіргі Қазақстанның, оның табыстары мен 
түрлі саладағы жетістіктерінің жарқын үлгісі бола 
алатын тұлға болуы шарт. 

Биыл жобаның жұмыс тобы жастарға ерек-
ше ден қойып жатыр. Бұл жоба өз ортасының 
көшбасшысына айналған, озық ойымен, білімімен 
дараланатын азаматтардың көпшілікке танылу-
ына мол мүмкіндіктер жасайды.  Ал жастар өз 
замандастарының жетістігінен, болмаса да үлгі 
алып, ұқсап бағары анық. 

Аталған жобаға аудан әкімдіктері мен ҮЕҰ
лардың белсене атсалысуы қажет екенін тағы бір 
назарларыңызға саламыз.

Облыстық «Рухани жаңғыру» орталығы.

100
жаңа есім

Бауыржан Ибраевтың айтуынша, көлік оқиғасы 
кешкі сағат 7нің шамасында болған. Оқиғаға бай-
ланысты ҚР ҚК 345бабының 4бөлігі бойынша 
іс қозғалды. Тиісті сараптамалар тағайындалып, 
оқиғаның басқа да мәнжайлары анықталуда.

– Қызылордада қайғылы жағ даймен аяқталған 
жолкөлік оқиғасы орын алды. «ВАЗ 2114» маркалы 
автокөлігінің жүргізушісі әуежай бағытынан қалаға 
қарай келе жатып Бейбарыс Сұлтан көшесі мен 
әуежай трассасы бойында «Snacman» және «Опель 
вектра» көлігіне соқтығысқан. Нәтижесінде «ВАЗ» 
көлігінің жүргізушісі және 2 жолаушысы сол жер-
де көз жұмды. Ал, екі жолаушысы ауруханаға 
жеткізілді. Өкініштісі, аурухана төсегінде 
жолаушының біреуі қайтыс болды. Ал, «Опель 
вектра» автокөлігінің жүргізушісі мен жолаушысы 
дәрігерлік бақылаудан өтіп, үйлеріне жіберілді, – 
деді Бауыржан Ибраев.

Бұл – жыл басынан бері адам өлімімен аяқ талған 
ірі жолкөлік оқиғасы. Қаза болғандар ҚР Қор
ғаныс министрлігі әскери бөлімінің 2530 жас тағы 
әскери қызметкерлері. Айта кету керек, бү гінде сол 

қиылысқа бағдаршам орнату мәселесі шешілуде. 
ҚІІБ Жергілікті полиция қызметі бастығының 

орынбасары Руслан Шағырбайдың айтуынша, 
жүк көлік жүргізушісі 40тан асқан тәжірибелі 
жүргізуші. Бұған дейін ешқандай әкімшілік шара 
көрілмеген. 

Жыл басынан бері облыс көлемінде 74 мыңнан 
астам жол қозғалысы ережелерін бұзу дерегі 
анықталды. Оларға 384 млн 343 мың айыппұл са-
лынып, 216 млн 439 мың теңге өндірілді. Бауыр-
жан Ибраевтың мәлімдеуінше, жол қозғалысы 
ережелерін көбіне мас күйіндегі жүргізушілер, 
жылдамдықты арттырғандар және қарсы бағытқа 
шығып кеткен жүргізушілер бұзады. Мәселен, биыл 
755 мас күйінде жүргізу, 9407 жылдамдықты арт-
тыру, 185 қарсы бағытқа шығу дерегі анықталған. 
Өңірде болған жол апаты өткен жылдың осы 
кезеңімен салыстырғанда төмен. Дәлірек айтсақ, 
өткен жылдың 8 айында 268 жол апаты тіркелсе, 
биыл 261 апат орын алған. Апат салдарынан 307 
адам түрлі дене жарақатын алса, 57 адам қайтыс 
болған.

ЖОЛ АПАТЫНАН ТӨРТ АДАМ ҚАЗА БОЛДЫ

Шынар БЕКБАН.СБ

Дүйсенбіде ірі жол-көлік оқиғасы орын алды. Жол апаты сал-
дарынан өкінішке орай, 4 адам қаза тапты. Бұл туралы өңірлік 
коммуникациялар қызметінде өткен брифингте ОІІД Жергілікті 
полиция қызметінің бастығы Бауыржан Ибраев мәлімдеді. 
Жиынға ОІІД анықтау басқармасының бастығы Әміржан Уте-
генов, ҚІІБ Жергілікті полиция қызметі бастығының орынбаса-
ры Руслан Шағырбай, қалалық жолаушылар көлігі және авто-
мобиль жолдары бөлімінің басшысы Азамат Қаюпов қатысты.

ХАБАРЛАНДЫРУ
Қызылорда облыстық мәслихатының кезекті 23сес-

сиясы 2018 жылғы 17 қазанда сағат 11:00де Облыстық 
мекемелер үйінің (Бейбарыс Сұлтан к., 1) мәжіліс за-
лында ашылады.

Сессияның күн тәртібіне мына мәселелер 
ұсынылады:

1. Облыс көлеміндегі бұқаралық спорттың жағдайы 
мен оны жетілдіру жолдары туралы.

2. Қосымша мәселелер.
Облыстық мәслихаттың тұрақты комиссияларының 

отырыстары 2018 жылғы 16 қазанда сағат 09:30да, 
тұрақты комиссиялардың бірлескен отырысы сағат 
11:00де өткізіледі.

Облыстық мәслихат.

Жалпы, күз мезгілі келіп, ауа райының құбылуына 
байланысты адамдар арасында тұмау мен жедел респи
раторлы вирусты инфекциясының белең алатыны 
белгілі. Мұны мамандар эпидемиологиялық маусым 
деп атайды. Олардың айтуынша, қазан айынан баста-
латын эпидмаусым сәуірдің аяғына дейін созылады. 
Осыған орай жыл сайын республика көлемінде аурудың 
алдын алу шаралары жүргізіледі. Соның ең бастысы – 
ауруға қарсы егу. Бүгінде жергілікті емханаларда егу 
жұмыстары жүргізілуде.

Облыстық қоғамдық денсаулық сақтау депар та
ментінің мәліметтеріне сүйенсек, өткен 20172018 
жыл дары өңірімізде ЖРВИ мен тұмау бойынша 
эпи де миологиялық ахуал тұрақты деп сипатталса, 
соңғы 3 жылдың эпидмаусымдарын салыстырғанда 
аурушаңдық көрсеткіш апталық бақылау деңгейлерінен 
артпаған. Ағымдағы жылдың 8 айында облыс көлемінде 
жедел респираторлы вирусты инфекциясының 11166 
жағдайы есепке алынып, 100 мың тұрғынға шаққанда 
аурушаңдық көрсеткіш 1458,81ді құраған. Ал, өткен 
эпидмаусымда өңірде ЖРВИдің 12883 жағдайы тір
келіп, алдыңғы эпидкезеңмен салыстырғанда 13 про-
центке жоғарылаған. Ауруға шалдыққандардың 69,3 
проценті 14 жасқа дейінгі балалардың үлесінде болды. 

ЖРВИ мен тұмау ауруының 20172018 жылғы эпид-
маусымында  облыс бойынша тұмаудың 123 жағдайы 
нақтыланып, ауруға шалдыққандардың 18,6 проценті 
немесе 23нен тұмаудың В түрі анықталса, 100 жағдайда 
тұмау вирусының А түрі нақтыланды. 

Жыл сайын тұмау мен ЖРВИдің эпидахуалын 
тұрақтандыру, ауру деңгейін төмендету мақсатында 

жергілікті бюджеттен қаржы бөлініп, ауруға қарсы 
вакцина сатып алынады. Мәселен, 20172018 жылғы 
эпидмаусымға  бөлінген қаржы 19,4 млн теңгені құрап, 
оған 21666 доза вакцина сатып алынды. Ол жеткіліксіз 
болғандықтан, биылғы маусымға онан 3,4 есе көп 
қаржы бөлініп, барлығы 66,5 млн теңгені құрады. Оған 
88300 доза вакцина сатып алынды. 

– Бүгінгі таңда тұмауға қарсы екпелерді жүргізуге 
Ресей елінде өндірілген «Гриппол плюс» вакцинасы 
қолданылуда. Вакциналық препараттың құрамына 
қосылған «полиоксидоний» иммуномодуляторының 
арқасында иммунофармакологиялық әсері күшейе 
түскен. Ол ағзаның басқа жұқпаларға төзімділігін 
арттыруға мүмкіндік береді,– деді қоғамдық денсаулық 
сақтау департаментінің бөлім басшысы Әлия Ыдыры-
сова. Жоғарыда айтып өткеніміздей, егумен бірінші 
кезекте диспансерлік есепте тұратын ересектер мен ба-
лалар, жүкті әйелдер, яғни, қауіпті топ өкілдері мен ме-
дицина саласының қызметкерлері қамтылады. Ол топқа 
жатпайтындар ақылы негізде салдыра алады. 

Аурудың эпидемиологиялық маусымы қазан ай-
ынан басталып, сәуірдің аяғына дейін созылады. Ал, 
қаңтар айынан ақпанның аяғына дейін аурушаңдық 
деңгейі кө теріледі деп болжануда. Сондықтан аурудың 
алдын алған абзал.  

1 қазандағы мәлімет бойынша 1529 адам егілген. 
Егу жұмысының барысы тиісті сала мамандары тара-
пынан апта сайын қорытындыланып отыратын болады.

А.СӘРСЕНБАЙҚЫЗЫ.

ТҰМАУҒА ҚАРСЫ ЕГУ 
ЖҰМЫСТАРЫ БАСТАЛДЫ

Облыс көлемінде 1қазаннан бастап тұмау мен жедел респираторлы вирусты инфек-
циясына қарсы иммундау науқаны басталды. Еліміз бойынша қолға алынған шара 
барысында бірінші кезекте қауіпті топ өкілдері, яғни, белгілі бір аурумен диспансерлік 
есепте тұратын ересектер мен балалар, жүктіліктің екінші немесе үшінші кезеңіндегі 
әйелдер, балалар үйінің тәрбиеленушілері мен қарттар үйінің тұрғындары және медици-
на саласының қызметкерлері егумен қамтылады.

– Елбасы Нұрсұлтан Назарбаев 
«Қазақстан медициналық туризм бой-
ынша жетекші еуразиялық орталыққа 
айналуы тиіс» деген болатын. 
Қазір осы міндеттің орындалуына 
елімізде, соның ішінде Сыр өңірінде 
де облыс әкімінің қолдауымен алғы
шарттар жасалды. Атап айтқанда, 
шет мемлекеттің клиникаларымен 
тәжірибе алмасу, мамандар даярлау, 
олардың білікті мамандарын шақыру 
қолға алынды. Бұл орайда Корея 
мемлекетімен жасалған меморандум 
да өз жемісін беруде, – деді облыс 
әкімінің орынбасары. 

Облыс орталығына арнайы кел-
ген кореялық мамандар қатарында 
онкология және гемоталогия орта
лығының директоры Санг Ил Ким, 
эндоскопиялық хирургия орта лы
ғының директоры, профессор Парк 
Джай Серк, онкология және хирур-
гия орталығының директоры, про-
фессор Бай Биенку, эндоскопиялық 
мейірбике Ким Хион Жин және 
хирургиялық мейірбике Джанг Со 
Еонг бар.

Жиында онкология және гемотало-
гия орталығының директоры Санг Ил 

Ким сөз алып, қызылордалықтардың 
қонақжайлылығына, кішіпейілдігіне 
ризашылығын білдіріп, әріптестік 
байланыс орнатып, тәжірибе 
алмасуға мүмкіндік жасағаны үшін 
облыс әкімдігіне алғысын айтты. 

Кореялық маманның айтуын-
ша, өзі басқаратын онкология және 
гемоталогия орталығы Сеулдегі ең 
ірі медициналық ұйымның бірі. Ол 
1941 жылдан бері жұмыс жасай-
ды. Гастроэнтерология, неврология, 
лапароскопиялық оталар, омыртқа 
жүйесіне оталар жасауда ең жоғары 
деңгейге жеткен клиникалардың бірі. 

Шара барысында кореялық 
мамандарға қазақ халқының салт
дәстүрі, әдетғұрпы, табиғаты бей-
неленген бейнеролик көрсетілді. 
Облыс әкімінің орынбасары Руслан 
Рүстемов Санг Ил Кимге арнайы 
алғыс хат табыстады.

Онан соң кореялық мамандар он-
лайн режимде ота жасап, шеберлік 
класын өткізді. Бірінші рет тік ішек 
пен асқазанға лапароскопиялық ота 
жасалды. Екі күн бойы кореялық 
мамандар оннан астам ота жасап, 
науқастарға кеңес берді. 

КОРЕЯЛЫҚ МАМАНДАРДЫҢ 
КӘСІБИ САПАРЫ

Кеше облыстық медицина орталығында Корея мемлекеті 
мамандарының қатысуымен ғылыми-тәжірибелік конферен-
ция өтті. Оған облыс әкімінің орынбасары Руслан Рүстемов 
қатысты.

Zerde

«Аграрлық технологиялар» кафед
расы: оқытушы  – 1 бірлік;

«Сәулет және құрылыс өндірісі» ка
федрасы: оқытушы  – 1 бірлік;

«Биология, география және химия» 
кафедрасы: аға оқытушы – 1 бірлік;

«Су шаруашылығы және жерге ор
наластыру» кафедрасы: профессоры – 1 
бірлік; аға оқытушы – 2 бірлік;

«Компьютерлік ғылымдар» кафед
расы: оқытушы – 2 бірлік;

«Шетел тілдері және аударма» 
кафедрасы: аға оқытушы  – 1 бірлік; 
оқытушы – 2 бірлік;

«Ақпараттық коммуникациялық 
технологиялар» кафедрасы: аға 
оқытушы – 1 бірлік; оқытушы – 1 бірлік;

«Қазақстан тарихы және 
әлеуметтіксаяси ғылымдар» кафедра
сы: академиялық профессор – 1 бірлік;

«Қазақ тілі мен әдебиеті және жур
налистика» кафедрасы: аға оқытушы – 1 
бірлік; оқытушы – 1 бірлік;

«Математика және қолданбалы ме
ханика» кафедрасы: қауымдастырылған 
профессор міндетін атқарушы – 1 бірлік; 
академиялық профессор – 1 бірлік;

«Музыкалық білім және дәстүрлі 
музыка өнері» кафедрасы: оқытушы  1 
бірлік;

«Мұнай газ инжинирингі» кафедра
сы: аға оқытушы – 2 бірлік; оқытушы – 
1 бірлік;

«Педагогика және оқыту әдістемесі» 
кафедрасы: аға оқытушы – 1 бірлік; 
оқытушы – 1 бірлік;

«Педагогика және психология» ка
федрасы: профессор міндетін атқарушы 
– 1 бірлік; аға оқытушы – 1 бірлік;

«Практикалық ағылшын тілі» ка
фед расы: оқытушы – 1 бірлік;

«Орыс тілі мен әдебиеті» кафедра
сы: оқытушы – 1 бірлік;

«Есеп және аудит» кафедрасы: 
қауымдастырылған профессор міндетін 
атқарушы – 1 бірлік;

«Философия және мәдениеттану» 
кафедрасы: доцент – 1 бірлік; аға 
оқытушы – 2 бірлік, оқытушы – 1 бірлік;

«Қаржы» кафедрасы: аға оқытушы 
– 1 бірлік; оқытушы – 2 бірлік;

«Экология және химиялық техно
логиялар» кафедрасы: академиялық 
профессор – 1 бірлік; аға оқытушы – 2 
бірлік; оқытушы – 1 бірлік;

«Экономика және менеджмент» ка
федрасы: оқытушы  – 1 бірлік;

«Экономикалық теория және мемле
кеттік басқару» кафедрасы: аға оқы
тушы – 1 бірлік; оқытушы  – 1 бірлік;

«Электр энергетикасы және өмір
тір шілік қауіпсізідгі» кафедрасы: оқы
ту шы – 2 бірлік;

Педагогикалық факультеті: декан 
орынбасары – 1 бірлік;

Инженерлітехнологиялық факуль
теті: декан орынбасары – 1 бірлік.

Бос қызмет орындарының толық 
тізбесімен және конкурсқа қатысудың 
басқа да шарттарымен университет 
сайтында www.korkyt.kz. (АқпаратБос 
орындар) танысуға болады.

Құжаттар 2018 жылдың қараша 
айының 02-не дейін, жұмыс күндері 
сағат 17:00-ге дейін мына мекенжай-
да қабылданады: 120014,  Қызылорда 
қаласы, Әйтеке би көшесі 29А, бас 
әкімшілік ғимарат, кадрлар бөлімі, 
205 каб.

e-mail: otdelkadrov_kgu@mail.ru
Анықтаманы мына телефон ар-

қылы алуға болады: 8 (7242) 27-86-28.

«Қорқыт Ата атындағы Қызылорда 
мемлекеттік университеті» ШЖҚ РМК

төмендегі бос қызмет орындарына орналасуға конкурс жариялайды

(ҚР Білім және ғылым министрлігінің Білім және ғылым саласындағы бақылау комитетінен 2012 жылдың 11 желтоқсанында
 №12019394 лицензиясы берілген)

Мемлекет қолдауының арқасын
да аймақта мал басы жылдан жылға 
көбейіп, жануарларды өсірумен, сату
мен және олардан алынатын өнімдер 
мен шикізаттарды қайта өңдеп, са
тумен айналысатын кәсіпорындар 
саны артуда. Осыған байланысты 
мал және мал өнімдерінің қозғалысы 
артып, алысжақын шет елдермен 
алысберіс ұлғайып келеді.

Жануарларды, жануарлардан 
алы  натын өнімдерді экспорттау, им
порттау ережесі, халықаралық та
лап тары, бекітілген сапа стандарт
тары бар. Бұл ветеринариялық 
қау іп сіздікті қамтамасыз етуге, 
жануарлардың жұқпалы аурула
рының таралуының алдын алуға, са
палы ветеринариялықсанитариялық 
талаптарға сай өнімдерді шығаруға, 
өткізуге бағытталған. 

ЕАЭОға мүше елдер арасын
да жануарларды, олардан алына
тын өнімдер мен шикізатты бір ел
ден екінші елге тасымалдау (өткі зу, 
сату) үшін «Кеден одағында вете
ринариялықсанитариялық шара лар
ды қолдану туралы» Кеден одағы 
комиссиясының 10.07.2010 жыл ғы 
№317 шешімінің талабына сәйкес 
өткізуші (сатушы) кәсіп орынның 
(ша руашылықтың) арнайы РЕЕСТР
ге тіркелуі талап етіледі.

Реестрге тіркелу жергілікті жер
де гі ҚР АШМ Ветеринариялық ба
қы лау және қадағалау комитетінің 
аудан дық (қалалық) аумақтық инс
пекциялары арқылы жүзеге асыры
лады.

Кәсіпорын (шаруашылық) ве те ри
нариялықсанитариялық та лап тарға 
сәйкес болғанда инспекция кепілдік 

бере отырып, комитетке кепілдік 
хат жолдайды. Комитет ұсынылған 
кепілдік хат негізінде кәсіпорынды 
(шаруашылықты) реестрге тіркейді. 
Тіркелген кәсіпорындарға ауыл ша
руашылығы жануарлары мен ве
теринариялықсанитариялық таза 
өнім дерді экспортқа шығаруға құқық 
бе ріледі. Реестрге тіркелуге ниетті 
кә сіпкерлер комитеттің аудандық 
(қалалық) аумақтық бөлімшелеріне 
барып, толық мәлімет ала алады. 
Реестрге енгізілген кәсіпорындар 
туралы мәлімет http://mgov.kz/
ru/odeyatelnosti/veterinarnaya
bezopasnost/ сайтында орналасқан. 

Елімізді сырттан келетін жануар
лардың жұқпалы аурулардан қорғау 
мақсатында жануарларды шетелден 
сатып әкелу үшін алдын ала (импорт) 
әкелу жоспарланғаны, болжамды 
әкелу күні, түрі және саны, шыққан 
елі, мекенжайы, шаруашылық атауы  
туралы мәліметті хабарлауды, бол
жамды жол жүру бағытын инспек
ция арқылы комитетпен келісу талап 
етіледі.

Шет елден мал сатып алу кезін
де сол елдердегі эпизоотиялық 
жағдайларды алдын ала, жанжақты 
зерт теу, әртүрлі жұқпалы аурулар
дан аман болуын анықтау, сатып 
алы натын малдың тиісті карантин
ге қойылып тексерілуі, шекаралас 
не месе табиғи климат жағдайлары 
ұқсас елдерден сатып алу сынды 
ша раларды басты назарда ұстаған 
дұрыс.

Ж.САРСЕНБАЕВ,
ҚР АШМ ВБҚК-нің Қызылорда 

облыстық аумақтық 
инспекциясының басшысы.

ВЕТЕРИНАРИЯЛЫҚ ҚАУІПСІЗДІК Қызылорда қалалық Әділет басқармасының басшысы мен 
орынбасарының жеке және заңды тұлғалардың өкілдерін жеке қабылдау 

КЕСТЕСІ
р/с А.Т.Ә атқаратын 

қызметі
қабылдау күндері байланыс 

телефоны
1 Бисембаев Манат 

Кәрімбайұлы
басқарма 
басшысы

әр аптаның сәрсенбі күні сағат 
09:00ден 13:00ге дейін,
14:30дан 18:30ға дейін

231165

2 Бодыбаев Нуржан 
Айтбаевич

басқарма 
басшысының 
орынбасары

әр аптаның жұма күні сағат 
09:00ден 13:00ге дейін, 
14:30дан 18:30ға дейін

231774

Ескерту: Басқа елді мекендерден келген азаматтарды қабылдау күнделікті жүргізіледі.

СЕНІМ ТЕЛЕФОНЫ
Қазақстан Республикасы Президентінің 2015 жылғы 29 желтоқсандағы №156 санды 

Жарлығымен бекітілген «Қазақстан Республикасы мемлекеттік қызметшілерінің Әдеп кодексі»  
және  2015 жылғы 18 қарашадағы №410   «Сыбайлас жемқорлыққа қарсы ісқимыл туралы» ҚР 
Заңына сәйкес, Қызылорда қалалық Әділет басқармасында 231165 сенім телефоны жұмыс 
істейтінін хабарлаймыз.

Хабарландыру
« А . Т о қ м а ғ а м б е т о в 

Жер» ЖШС 2018 жылдың 4 
қа рашасы күні сағат 16.00
де серіктестік құрыл тай
шы ларына жалпы жиналыс 
өткізілетінін хабарлайды. 
Мекенжайы: Қызылорда 
об лысы, Сырдария ауданы, 
А.Тоқмағамбетов ауыл ын
дағы мәдениет үйі.

Күн тәртібінде:
«ҚазАгроҚаржы» АҚ 

ар  қы лы шаруашылыққа 
қа жетті ауылшаруашылық 
тех никасын алу жайлы.

«А.Тоқмағамбетов 
Жер» ЖШС әкімшілігі.

Қызылорда облысының мәдениет, архивтер және құжаттама 
басқармасы, мәдениет және өнер қай раткерлері Қазақстанның 
еңбек сіңірген қайраткері, “Парасат”, “Құрмет” ордендерінің 
иегері, композитор Кеңес Дүйсекеевке інісі

Жалелатдин Рсалыұлы Дүйсекеевтің
қайтыс болуына байланысты қайғысына ортақтасып, көңіл ай
тады.

***
Қорқыт Ата атындағы Қызылорда мемлекеттік универси

тетінің ректораты мен ұжымы «Мұнай газ инжинирингі» 
кафедрасының аға оқытушысы, техника ғылымдарының канди
даты Темірбек Жәмедұлы Жұмағұловқа анасы

Патима Таңатарқызы Байрастанованың
қайтыс болуына байланысты қайғысына ортақтасып, көңіл ай
тады.   

Қызылорда облысы әкімдігінің 2018 жылғы 02 қазандағы № 1233 қаулысы

«Қызылорда облысының қаржы басқармасы» мемлекеттік 
мекемесінің ережесін бекіту туралы» Қызылорда облысы 
әкімдігінің 2016 жылғы 30 маусымдағы № 507 қаулысына 

өзгерістер енгізу туралы
«Мемлекеттік мүлік туралы» Қазақстан Республикасының 2011 жылғы 1 наурыздағы 

Заңының 17бабының 7)тармақшасына сәйкес Қызылорда облысының әкімдігі ҚАУЛЫ 
ЕТЕДІ:

1. «Қызылорда облысының қаржы басқармасы» мемлекеттік мекемесінің ережесін бекіту 
туралы» Қызылорда облысы әкімдігінің 2016 жылғы 30 маусымдағы № 507 қаулысына («Сыр 
бойы» және «Кызылординские вести» газеттерінде 2016 жылғы 2 шілдеде жарияланған) мы
надай өзгерістер енгізілсін:

көрсетілген қаулымен бекітілген «Қызылорда облысының қаржы басқармасы» 
мемлекеттік мекемесінің ережесіндегі:

16тармақта:
38) тармақшасы мынадай редакцияда жазылсын:
«38) облыстық коммуналдық мүлікті пайдалану туралы, оның ішінде оны кепілге, жалға 

алуға, өтеусіз пайдалануға және сенімгерлікпен басқаруға беру туралы шешім қабылдайды;»;
39) тармақша алынып тасталсын.
2. «Қызылорда облысының қаржы басқармасы» мемлекеттік мекемесі осы қаулыдан ту

ындайтын шараларды қабылдасын.
3. Осы қаулының орындалуын бақылау Қызылорда облысы әкімінің орынбасары 

Қ.Д.Ысқақовқа жүктелсін.
4. Осы қаулы алғашқы ресми жарияланған күнінен кейін күнтізбелік он күн өткен соң 

қолданысқа енгізіледі.

Қызылорда облысының әкімі      Қ. Көшербаев.

«Мемлекеттікжекешелік әріптестік туралы» Қазақстан Республикасының 2015 жылғы 
31 қа зан дағы Заңының 24бабының 1) тармақшасына сәйкес Қызылорда облыстық мәслихаты 
ШЕШІМ ҚАБЫЛДАДЫ:

1. “Қызылорда облысы бойынша іске асырылуы жоспарланатын жергілікті мемлекеттік
жекешелік әріптестік жобаларының тізбесін бекіту туралы” Қызылорда облыстық 
мәслихатының 2017 жылғы 15 ақпандағы № 89 шешіміне (нормативтік құқықтық актілерді 
мемлекеттік тіркеу Тізілімінде 5748 нөмірімен тіркелген, облыстық “Сыр бойы”, “Кызыл
ординские вести” газеттерінде 2017 жыл ғы 11 наурызында және Қазақстан Республикасы 
нормативтік құқықтық актілердің эталондық бақы лау банкінде 2017 жылдың 18 наурызында 
жария ланған) келесідей толықтырулар енгізілсін:

аталған шешіммен бекітілген Қызылорда облысы бойынша іске асырылуы жоспарлана
тын жергілікті мемлекеттікжекешелік әріптестік жоба ларының тізбесі мынадай мазмұндағы 
жолдармен толықтырылсын:

19. Қызылорда облысының мектептеріне ком пью терлік техниканы жеткізу және қызмет 
көрсету (20182021 жылдарға).

20. Шиелі ауданы Жөлек ауылдық округінде дәрігерлік амбулаторияның құрылысы 
(20182021 жылдарға).

21. Шиелі ауданы Н.Бекежанов ауылдық ок ругінде дәрігерлік амбулаторияның 
құрылысы (20182021 жылдарға).

22. Қазалы ауданы Әйтеке би кентінде инклюзивті «Рауан» балабақшасын ашу (2018
2028 жылдарға).

23. Шаруашылық жүргізу құқығындағы «Облыстық медицина орталығы» мемлекеттік 
коммуналдық кәсіпорны базасында катетерлеу зертханасын құру және жұмысын қамтамасыз 
ету (20192023 жылдарға).

24. Шаруашылық жүргізу құқығындағы «Амбулаториялықемханалық қызметі бар 
Қазалы аудандық орталық ауруханасы» мемлекеттік коммуналдық кәсіпорны базасында ка
тетерлеу зертханасын құру және жұмысын қамтамасыз ету (20192023 жылдарға).

25. Шиелі ауданындағы индустриялдық ай маққа электр желісін тарту (20192022 
жылдарға).

26. Қызылорда қаласы Төле би көшесінде ауысымына 400 қабылдауға арналған емхана
ны ашу(20192025 жылдарға).

27. Шиелі ауданы Төңкеріс ауылдық елді мекенінде денешынықтырусауықтыру 
кешенін жалға алу (20192028 жылдарға).

28. Шиелі ауданы Бестам ауылдық елді мекенінде денешынықтырусауықтыру кешенін 
жалға алу (20192028 жылдарға).

29. Шиелі ауданы Керделі ауылдық елді мекенінде денешынықтырусауықтыру кешенін 
жалға алу (20192028 жылдарға).

30. Жалағаш ауданы Таң ауылдық елді мекенінде денешынықтырусауықтыру кешенін 
жалға алу(20192028 жылдарға).

31. Жалағаш ауданы Жалағаш кентінде дене шынықтырусауықтыру кешенін жалға алу 
(20192028 жылдарға).

32. Жаңақорған ауданы Жаңақорған кентінде дене шынықтырусауықтыру кешенін 
жалға алу (20192028 жылдарға).

33. Жаңақорған ауданы Сүттіқұдық ауылында дене шынықтырусауықтыру кешенін 
жалға алу (20192028 жылдарға).

34. Қызылорда қаласының сол жағалауында 320 орынға арналған балабақшаның 
құрылысы және пайдалануға беру (20192028 жылдарға).

2. Осы шешім алғашқы ресми жарияланған күнінен кейін күнтізбелік он күн өткен соң 
қолданысқа енгізіледі.

Қызылорда облыстық мәслихатының  
23-сессиясының төрағасы     Р. Байназарова.
Қызылорда облыстық мәслихатының 
хатшысы      Н. Байқадамов.

ЖОБА

«Қызылорда облысы бойынша іске асырылуы жоспарланатын 
жергілікті мемлекеттік-жекешелік әріптестік жобаларының 

тізбесін бекіту туралы» Қызылорда облыстық мәслихатының 2017 
жылғы 15 ақпандағы №89 шешіміне толықтырулар енгізу туралы

Мемлекеттік органға азаматтар мен заңды 
тұлғалардан өтініштер және шағымдар жиі түсіп жа
тады. Олардың әрқайсысы орындаушының талдауын, 
ізденуін талап етеді. Заңнамалық негіздемемен бірге 
нақты тұлғалар мен нақты нысандардың жағдайына 
байланысты жауап ізделеді. Сондықтан әрбір өтінішті 
немесе шағымды қарап, жауабын жолдауға 15 күн 
мерзім белгіленген. Егер  өтінішті қарау үшiн өзге 
субъектiлерден, лауазымды адамдардан ақпарат алу 
немесе  жергiлiктi жерге барып тексеру талап етiлетiн 
болса, мұндай өтiнiш келiп түскен күнінен бастап 
күнтiзбелiк  отыз күн iшiнде қаралады және ол бойын
ша шешiм қабылданады.

Қазақстан Республикасының 2007  жылғы 12 
қаңтардағы «Жеке және заңды тұлғалардың өтініштерін 
қарау тәртібі туралы» заңына сәйкес,  Қазақстан 
Республикасының Конституциясына негізделеді. 
Аталған заң Қазақстан Республикасының әкімшілік 
құқық бұзушылық, қылмыстықпроцессуалды, азамат
тықпроцес суалды заңнамасында қарастыру  тәртібі 

көздел ген жеке және заңды тұлғалардың өтініштеріне 
қолданылмайды.    

Мемлекеттік қызметтерді көрсетуге қатысты 
сұрақтар бойынша түскен арызшағымдарды қарау 
мерзімі «Мемлекеттік көрсетілетін қызметтер туралы» 
Қазақстан Республикасының заңында белгіленген. 

Қызылорда облысы бойынша  Мемлекеттік кірістер 
департаментіне  2018 жылдың 8 айында  687 өтініш 
келіп түскен. Оның ішінде  523і қаралып, жауап 
жолданған, ал 164 өтініш құзыреттілігі шегінде басқа 
құзыретті орган дарға жөнелтілген.

Өтініштердің  мазмұндары, негізінен салық
тық жеңілдіктер, арнаулы салық режимдерін пайда
лану тәртібі болып табылады.  Осы орайда, салық 
төлеу шілердің көптеген сауалдарына жауапты ҚР 
ҚМ Мемлекеттік кірістер комитетінің немесе депар
таменттің ресми интернет көзінен алуға болатынын 
ескерткіміз келеді. 

Кәсіпкерлік өкілдерінің және азаматтардың мемле
кеттік кірістер органдары көрсететін мемлекеттік 

қызмет шеңберіндегі мәселелері мен сұрақтарына жау
ап беру, түсіндіру үшін байланыстың барлық тетіктері 
қолданылады. Бұқаралық ақпарат құралдары арқылы 
мақалалар мен сұхбаттарға жиі назар аударуған артық 
болмайды. 

Сонымен қатар, мемлекеттік орган басшылары 
және олардың орынбасарлары тұрақты бекітілген кес
теге сәйкес, апта сайын  жеке және заңды тұлғаларды  
қабылдайды, қабылдау уақыты мен жазылу телефон
дары алдын ала ақпарат құралдарында жарияланып 
тұрады.

Мұнан басқа, азаматтар мен заңды тұлға өкілдері 
үшін қабылдаулар облыстық Кәсіпкер лер палатасының 
«Прокурор кабинетінде»,  облыстық  Құқық қорғау 
қыз меттері орталығында айына бір мәрте жүргізіледі.

Мұның барлығы мемлекеттік қызмет көрсету сапа
сын жақсартуды, мемлекеттік қызметшінің өз міндетіне 
деген жауапкершілігін арттыруды мақсат тұтады. Ашық 
әрі сапалы қызмет қоғамның тазалығын қамтамасыз 
етіп, сыбайластық әрекеттерінен қорғайды.

Ә.ДАНИЯР,
Қызылорда облысы бойынша мемлекеттік 

кірістер департаментінің бас маманы.

ӨТІНІШТЕР ҚАРАУСЫЗ ҚАЛМАЙДЫ

Әбекең 1943 жылы Қазалы 
ауданы Бозкөл кеңшарында дү
ниеге келген. Қызылорда меди
циналық училищесінде оқыды. 
Гүлсара екеуі отау көтеріп, жас 
мамандар туған жерге ке ліп 
ең бек етеді. Ол кездегі адам
дар  дың өмірге құштарлығы бө
лек қой. 1968 жылы олар кен
шілер қаласына көшіп келіп, 
бі рі Қарағанды мемлекеттік 
ме ди циналық институтының 
са  ни тарлықгигиеналық факу
ль тетіне, екіншісі Қарағанды 
коо перативтік техникумына 
оқуға түседі. Жастар оқу бітір
геннен кейін Қызылордаға ке
ліп, Амангелді облыстың сани
тарлық саласында қыз метін 
бас тайды. Облыстық санэпид
стан ция бастығының орынбаса
ры, ал 1982 жылдан ширек ға
сыр бойы, зейнет демалысына 
шыққанша Қызылорда қала лық 
санэпидстанцияның бас дә рі
ге рі болды. Көп жылғы ерен 
еңбегі үшін «Денсаулық сақтау 
саласының үздігі» құрметті 
атағымен және ондаған медаль
дармен марапатталды. Зейнет 
демалысына шыққаннан кейін 
де қоғамдық өмірге белсене ара
ласып, қалалық ардагерлер ке
ңесіне жеті жыл басшылық жа
сады. 

Міне, осындай айтулы аза
мат туралы оның жан жары 
Гүлсара Бекетқызының тағы
лы мы мол «Жаны жайсаң жан» 
атты кітабын тұшына оқып 
шықтық. Сыр елінің қа дір менді 
ардагерлері марқұм Сейіл
бек Шаухаманов және Ернияз 
Ома ров, Тұрғанбай Маханов, 
Жарыл  қасын Шәріпов Әбекең 
туралы салиқалы ой қозғайды. 
Сейілбек ағамыз қиын да күрделі 
сала ны ширек ғасыр басқарған 
аза матқа лайықты баға берсе, 
әріп тестері аймақ денсаулығы 
мен экологиясы үшін маңызды 
са ланың өркендеуіне өлшеусіз 
үлес қосқанын атап өтеді. Сонау 

сексенінші жылдардың ортасын
да Қызылорда қаласы мен Арал, 
Қазалы аудандарында сары ау
ру дерті өршіп кетеді. Ауыз су 
сапасыз, экология күрделі жағ
дайда еді. Мәскеуден, Алма
тыдан шақырылған комиссия
ның күндізтүні басықасында 
жүр ген Әбекең дария суының 
на шарлығын, дерттің бас ты 
се бептерін дәлелдеп, жоға ры
дан қосымша шаралар қабыл
дауға сеп болды. Содан кейін 
бү гінде солтүстік аудандар
ды сапалы ауыз сумен қамтып 
отыр ған «АралСарбұлақ» су 
ке  ніші қазылған еді. Азаматты 
ба ғалаудың басты өлшемі қо
ғам  ға пайдалы қызмет ету, ту ған 
еліне халқымен тамырлас бо лып 
еңбегін сіңіру десек, осы үде
ден көрінген, көпшіліктің ықы

ласына бөленген жан болатын. 
Амангелдінің бір қыры қара 

сөз бен өлең сөзге жақындығы. 
Өмірде кездесетін түрлі то
сын оқиғаларды кәдуілгі жазу
шыдай, маржандай сөзбен 
қа ғаз бетіне түсіріп, оны бас
па сөзге жариялап отырған. 
Ұлы Отан соғысында хабарсыз 
кеткен анасының ағасы, туған 
нағашысы Ордабай Жүрге нов

тің бір уақытта хабары шы
ғып, оның қаза тапқаннан кей
ін Кеңес Одағының Батыры 
ата ғына ұсынылғаны белгілі 
бо лады. Әбекең оларды зерт
тей келе біраз деректер тауып, 
мәселені тиісті орындарға ұсы
нады. Ал жауынгердің анасы, 
на ғашы әжесі сонау жетпісінші 
жылға дейін «Балам келеді» 
деп күтіп жүреді екен. Тіпті, 
көр шінің қыздарына «Балам 
кел гесін сені  келін қылып ала
мын» деп, бірдеекілі малын 
бағыпкүтеді. Ананың үміті мен 
аңсарын Әбекең осылай кере
мет толқыныспен жеткізеді. Со
дан қарындасы Айжамал екеуі 
Курск шайқасына қатысып, мерт 
болған нағашысының басына 
барып, құран бағыштап, ана сы

ның басынан топырақ апарып 
салыпты. 

«Гүлсара» деген әңгімесі 
тіп ті қызғылықты. Егін орағы 
кезінде уәкіл болып жүріп, 
толғақ қысқан әйелдің босануы
на көмектесіп, дүниеге келген 
сәбидің аманесен қалуына се
беп болады. «Балаға ат қойып 
кетіңіз» деген олардың өтінішіне 
«Үйдегі жеңгелеріңнің аты Гүл
сара еді, соны қоя салыңдар» 
депті. Тіршілікпен Әбекең бұл 
оқи ғаны мүлдем ұмытып кет
кен. Кейін араға жылдар са
лып, жаңағы қызды ертіп анасы 
келгенде есіне алған олар ар
қажарқа болып қуанады. Бала 
кезінде есінде қалған үлкен дер
дің әңгімесін «Қалабай бақ сы» 
әңгімесінде бейнелейді. Ұя
лыға 1520 шақырым ауыл дан 
қысты күні қар үстінде шанаға 

ілесіп, жалаңаяқ жүгіріп бар
ған бақсы туралы ғажайып 
әң гі месі тылсым құшағына 
же те лейді. Ал санитарлық қыз
мет тен хабар беретін «Сыра 
зауытының тағдыры» мақаласы 
жұқпалы дерттің алдын алудағы 
мамандардың жанқиярлық ең
бегін көрсетеді. Туындыда ав
тор дың ондаған әңгімелері мен 
өлеңдеріне кеңінен орын беріліп, 
оның рухани жан дүниесін аша 
түседі. 

Амангелді Әбдібаев бүкіл 
өмірін елінехалқына қызмет 
ету ге арнады. Замандастары 
Ақ мұрат Мадияров, Алданазар 
Құрманбаев, Нұрлыбай Ұлық
панұлы және әріптес інілері мен 
туыстары абзал азаматтың адам
гершілік болмысы мен кісілік 
келбетін кестелейді. Әбекең 
жұбайы, көп жыл облыста сау
да саласында қызмет еткен. 
Гүлсара екеуі ұлқыз өсіріп, не
мере сүйіп, шаңырақ шаттығына 
бөленген бақытты  жан еді. 
Гү лекең жазбасында бірге өт
кізген өміріне қайта үңіліп, 
оның ұрпағына үлгі болатынын 
жеткізеді. Ал кітапты белгілі жа
зушы Б.Ұзақбаевтың «Жаныңда 
жүрді жақсы адам» деген деректі 
хикаяты қорытындылайды. 

Елге ақылшы аға атанып, 
жанжағына нұрын шашып өт
кен Әбекеңнің жарқын бей не
сін, биік болмысын осы бір та
ғы  лымды дүниеден көргендей 
бол дық. 

Жұматәли ӘБІШЕВ.

ТАҒЫЛЫМДЫ 
ТУЫНДЫ 

«Әр адам – бір кітап» деген тәмсіл жиі айты-
латын болды. Бұл адамдар туралы кітаптың көп 
шығарылғандығынан емес, пенде өмірінің өткені мен 
бүгінін саралап, тағылым мен ғибратын бағалағаннан 
болар. Өйткені, арман мен мақсат, еңбек пен зейнет, 
жақсылық пен қиыншылық, бүгінгі болмыс өзек бо-
латын дүние ақиқатында ғұмыр кітабы емес пе?! 
Қолымызға тиген облысқа белгілі азамат Амангелді 
Әбдібаев туралы толымды туынды осындай ойға 
жетеледі. 

Қызылорда қаласының 200 
жылдық ме рекесі үстінде Тасбөгет 
кентінің бір кө шесіне денсаулық 
сақтау ісінің үздігі, Қы зылорда 
қаласының құрметті азаматы 
Амангелді Әбдібаевтың есімі берілді.

Игілікті шараға қала әкімінің 
орынбасары Ш.Байманов қатысып, 
көпшілікті көшенің ашылу салтана-
тымен құттықтады.

– Елбасымыздың «Әрбір өлкенің хал
қына суықта пана, ыстықта сая болған, 

есім дері ел есінде сақталған біртуар пер
зенттері бар. Осының бәрін жас ұрпақ біліп 
өсуге тиіс» – деген сөзі өткенге құрметпен 
қарап, жайсаңдарымыздың еңбегі мен есі
мін ардақтауға арқау болды. Дәл осындай 
ардақтауға, ұлықтауға лайық азаматымыз 
– медицина саласында 45 жыл қызмет ет
кен Амангелді ағамыз. Ол кісінің өмір 
жолы ұрпаққа өнеге боларлық» – деген 
қала әкімінің орынбасары тұрғындарға бұл 
көшенің алдағы уақытта көркейе түсетінін 
айтып өтті.

Сондайақ, Қазақстанның еңбек сіңір ген 
дәрігері Е.Омаров, қоғам қайраткері Ж.Шә
ріпов сөз сөйлеп, Амангелді Әбдібайұлы

ның адами бейнесін еске түсірді.
Шара барысында тұрғын үйге орна

тылған ескерткіш тақтаның желегі ашы
лып, Тасбөгет тұрғыны Сұлтанқажы ата
мыз ақ батасын берді. 

Амангелді Әбдібайұлының зайыбы 
Гүл сара апамыз көпшілікке ризашылық 
пейі лі мен азаматының атын ардақтаған 
бар ша игіжақсыларға алғысын білдірді.

Шарадан соң «Шұғыла» мейрамхана
сында ас берілді.

Д.АЯШҰЛЫ.

АБЗАЛ ЖАННЫҢ ЕСІМІ АРДАҚТАЛДЫ

ЖЕМҚОРЛЫҚ – 
ЖЕКЕ МҮДДЕНІҢ ҚАМЫ
Жемқорлық – қызметтік лауазымды пайдалана 

отырып, оны жеке мүддеге пайдалану. Ол мемлекеттік 
басқару жүйесін бұзып, экономиканың дамуына шектеу 
қояды. Экономика саласында ұйымдасқан қылмыстың 
өсуіне мүмкіндік береді.

Еліміз тәуелсіздік алғалы мемлекеттік қызметшілердің таза, 
шынайы қызмет иелері болуы үшін жүйелі жұмыс жүргізіліп 
келеді. «Қазақстан2050» стратегиясының да міндеттерінің бірі – 
мемлекеттік қызмет саласындағы сыбайлас жемқорлыққа қарсы 
ісқимыл жасау. Жемқорлықпен күрес барлық мемлекеттік ор
ган жұмысының басым бағытына айналды. Елбасы саясатының 
арқасында еліміздің нығая түсуіне бағытталған құқықтық 
заңнамалар қабылданды. Қазақстан әлемге біртұтастығыменен, 
ажырамас бірлігімен танылды. Бүгінде қоғам дамуының жаңа жо
лын таңдап, уақыттан туындаған әртүрлі кеселдерден айығу міндет 
болып отыр. Ол – сыбайлас жемқорлықпен күрес жолы.

Р.ЖАҚЫПОВА,
облыстық зағип және нашар көретін азаматтарға арналған 

арнаулы кітапхана кітапханашысы.

САТЫЛАДЫ
Барлық жағдайы жасалған 5 бөлмелі үй сатылады. Жер 

көлемі 6 сотық. Жазғы ас үйі, сарайы, моншасы, баубақша, мал 
қорасы бар. Бағасы 9 миллион теңге. Мекенжайы: Қызылорда 
қаласы, Майлин көшесі, 16 үй. Хабарласу тел.: 8 701 886 87 50, 
8 777 287 98 99. (2-1)



Сондай-ақ, Зураб Александрович ке-
лешекте оқырман үшін бәсекелестік бұдан 

әрі күшейіп, жемісті бренд-платформалар пай-
да болатынын атап өтті.

– Онлайн-медиа нарығы алуан түрлі. Жаңа 
трендтердің шығуымен жаңа бағыттар пайда 
болуда.  Алдағы уақытта әлеуметтік желілердің 
продюсері, видеобағыттың жетекшісі секілді 
мамандар редакцияның ажырамас бөлігіне 
айналады. Қазірдің өзінде  медиада түрлі ау-
диторияны жетік білетін, әлеуметтік желі, 
мессенджерлер, «Яндекс.Дзен» секілді түрлі 
платформаларда контентті таратуды жақсы 
меңгергендер жоғары бағаланады, – деді ол.

НАТО, BBC, Electronic Arts және Maxim 
секілді танымал ұйымдарда веб-сайтты да-
мыту қызметін атқарған халықаралық маман, 
аудармашы Пауло Фино да салаға қатысты 
орамды ой-пікірін ортаға салды. Оның айтуын-
ша, интернет аудиториямен өзара қатынастың 
қандай да бір көрсеткішін өлшеп отыруға 
арналған құралдар онлайн-медиа жұмысының 
маңызды бөлігіне айналуы тиіс. Олардың 
көмегімен контенттің тиімділігін сараптауға, 
материалды ілгерілету стратегиясын құруға 
мүмкіндік бар. Алайда, мұндай өлшемді ұдайы 
қолдану журналистің күнделікті жұмысына 
айтарлықтай ықпал етеді. Сондықтан бұл фак-
торды әр медиа құралы бөлек ескеру керек. 

– «Онлайн метрика редакцияның жұмы-
сына қалай әсер етеді?» Біршама уақыт бұрын 
осы сауалға байланысты АҚШ-тағы The 
Tow Center онлайн-журналистика орталығы 
зерттеу жүргізді. Зерттеу барысында екі ірі 
Gawker Media және The New York Times он-
лайн БАҚ негізге алынған. Кейтлин Петре 

жасаған қорытындылар түрлі елдердегі ме-
диа құралдары үшін өзекті. Мұнда ол он-
лайн көрсеткіш журналистердің эмоциялық 

күйіне ерекше әсер ететінін, ал ол редакция 
жұмысының жалпы деңгейіне ықпал етпей 
қоймайтынын айтқан. Осыны медиа басшыла-

ры қаперге алғаны жөн. Ал сараптама жасай-
тын онлайн-құралдарды таңдау кезінде тегін 
және ақылы сараптама сервистерінің функция-
лары әртүрлі екенін ескеру керек. Сонымен 
қатар қаралым мен оқылым саны туралы дерек-
тер материалдың құндылығы жөнінде түсінік 
қалыптастыруға көмектескенімен, құралдар 
көмегімен өлшеуге келмейтін факторлар ба-
рын ұмытпаған абзал. Мәселен, материалдың 
әлеуметтік маңызы. Басқаша айтқанда, сан 
көрсеткіші әр кезде сапа көрсеткіші бола ал-
майды. Оған қоса таймлайнға, яғни уақыт 
желісін пайдалану, қай уақытта материалға 
аудитория назары көбірек ауады деген дүние 
назардан тыс қалмағаны жөн, – деді П.Фино.

Спикерлер келешекте салалық БАҚ-қа 
қажеттілік артатынына да тоқталды. Себебі, 
сапалы контентке сұраныс күшейеді. БАҚ-қа 
да, оқырманға да жаңа мүмкіндік ашылады. Ал 
дереккөздерді дамыту мен жасанды интеллект 
маркетинг пен жарнамаға өзгеріс әкеледі. PR 
агенттіктер де  аудиторияның пікірін бағалап, 
тұтынушыларға жаңа өнім, қызмет және шара-
лар туралы дәл хабарлауға қол жеткізбек. 

Бұл – екі күнге созылған семинар-тренинг-
те қамтылған дүниелер. Медиасауаттылықты 
арттыруға бағытталған шарадан түйгеніміз көп 
болды. Ендігі мақсат – оны қажетке жарату. 

1-бет 

МЕДИАСАУАТТЫЛЫҚТЫАРТТЫРУ–
УАҚЫТТАЛАБЫ

1928 жылы болыстықтар таратылғаннан 
кейін бірнеше ауылдың шаруашылығы бірі-
гіп, жер өңдеу серіктестігі болып құрылды, 
оны қысқаша ТОЗ дейді. 1930 жылы ТОЗ-
дар топтастырылып – «Құмшығанақ»,  
«Ай дар лы», «Ақарық» деп аталатын үш 
кол хозға айналған.

Біз айтып отырған 1937-1938 жылдары 
Құмшығанақтағы халық түгел жер кепеде 
отыратын. Жаңадан құрылған колхозға 
әр жерден көшірілген жұрт әуелде жерке-
пе қазып алуға шамасы жетпей, бұрынғы 
отырғандардың үстіне кірген. Сонда бір 
кепеде он-он бес адамға дейін тұрған. Сол 
жұрт бірінің киімін бірі киіп, бір ыдыстан, 
бір қасықпен кезектесіп ас ішті. Ол кезде 
білтелі шам да жоқ. 

Мақтаны майға батырып, тостағанды 
төңкеріп жағып қояды. Кепедегілерге осы-
дан жарық алау жоқ. 

Құмшығанақ жұрты егінмен айналы-
сады. Отызыншы жылдары жұттан қал-
ған мал, ашаршылықтан қалған адам әлі 
оңалмаған. Қолы қимылдағанның аузы 
қи мыл дайтынын білетін ауыл сондықтан 
ертеден кешке дейін еңкейіп еңбек етеді. 
Егіннің түрі – бидай мен тары. Осының жұ-
мысы жылдың төрт мезгіліне жетеді.  

Бейнетті жеңілдететін өгіз бен есек. 
Өгіз айдап, есекке қап артып жүргендер 
– он-он екі жасар балалар. Көктем мен 
күзде  мектепке бару мен егінге қараудан 
қолы тимейтін балалар жаз бен қыста 
біраз ойынға уақыт табады. Қыста «кәнөк» 
тебеді. Кәнөгі жоқ бала оны табанына сым 
жүгіртіп ағаштан жасап алады. Мұзда 
сырғанап шотаяқ ойнау сол кезде барлық 
ауылдың балаларына тән. Әр еңіс, әр сай 
– мұз айдыны. Дариядан тасыған су жол 
қуалап, ауыл аралап кетеді. Ал, жазда 
балаларға ойын түрі көп. Көбірек ойнала-
тын ойынның бірі – кәткен. Кәткен жерді 
шеңберлеп сызып, ортасына асықтарды 
тізіп, сақамен ату. Егер сақа тізілген 
асықтың бірін құлатса, онда балалар оны 
«өлді» деп айтады. Сонан соң сызықты 
басып тұрып, басқа асықтарды «өлтіреді». 
Балалардың басы Әбді, соңы әлі кішкентай 
Ыбрайхан. Әбді тентек, ойынға еп-себі 
жоқ баланы түйгіштеп алады. Сондықтан 
жұрт Әбдіден тайсалады.  

Бір күні Әбді балалардың бәріне есек 
мініп келіңдер, өгіз мініп келулеріңе де 
болады деп тапсырма берді. Балаларды 
екіге бөліп, «соғыс» ойнатты. Жыңғылдың 
бұтағына шүберек байлап, найзамен ұран-
датып жекпе-жекке шығарды. Сол ой-
ында есектен жығылып, «ағаш найза» 
бүйіріне батып жылап қалған балалар да 
болды. Әбді тапқыр, “Ал енді жығылып, 
жылап қалғандарың әкесі соғысқа кеткен 
ауылдың бала-шағасы боласыңдар. Уайы-
мы көп жұртты біз ертек айтып жұбатамыз. 
Ертекті келістіріп  Қапырдін айтып береді» 
– дейді. 

– Есек ақылды ма, өгіз ақылды ма? 
– дейді Ғафурдин аяқастынан балаларға 
сұрақ қойып.

– Есекте ми жоқ, өгіз ақылды, – дейді 
балалар.

– Жо-оқ, есек ақылды. Сенбесеңдер, 
мына ертекті тыңдаңдар, – деп Ғафурдин 
сөз бастап кетеді. Жүгіріп тұрған тана-
уын жеңіне сүйкеп тоқтата салған бала-
лар аузын ашып тыңдайды. Сондағы бала 
Ғафурдиннің ертегісі былай:

... Баяғыда бір кісінің есек пен өгізі бо-
лыпты. Өгізбен азаннан кешке дейін жер 

жыртады екен. Ал, есек қорада шөп жеп 
тұрады. Өгіз әбден өлексе болады. Бір күні 
өгіз есекке айтады.

– Есек досым, екеуміз бір қорада өсіп 
едік. Мына азаптан қалай құтылам, ақыл 
бер, – дейді.

– Сен бүгін түнде шөп жеме, су ішпе. 
Сүмірейіп сүлесоқ бол. Азанда қожайын 
сені аурып қалған екен деп жұмыстан бо-
сатады, – дейді есек.

Айтқандай-ақ, азанда қожайын қораға 
келгенде өгіздің ештеңе жемегенін көреді. 
«Аурып қалған екен ғой» деп жұмысқа 
есекті алып кетеді. Есек күні бойы жерағаш 
тартып, әбден титықтайды. Кешке қораға 
келіп кіргенде өгіз оның түрін көріп, 
ыңыранып күліп, мазақ қылыпты.

– Ей, өгіз бауырым, бұл қай жағыңнан 
шыққан күлкі? Мен болсам қожайынның 
бүгінгі айтқан сөзін саған қалай 
естіртерімді білмей абыржып тұрмын ғой. 
Байғұс досым-ай,  – деп есек уһілей түседі.

– Ойбай, не деді? – дейді өгіз тыпыр-
шып.

– Қанша арам болсам да, достыққа 
адалмын. Айтайын, бауырым, қожайын 
қос басында көршісімен әңгімелесіп тұр 
екен, естіп қалдым. «Өгізім аурып қалды, 
ертең азаннан қалдырмай сойып алмасам, 
арықтап кететін түрі бар» деп жатыр екен...

– О, сорым-ай, ой-бай, енді қайттім? 
Тағы бір ақыл бер, есекжан, – деп өгіз өкіре 
береді. 

– Сонша уайымдама. Қазір суды таусып 
іш, шөпті асап же. Ал, азанда қожайынға 
қарап күжірейіп, аяғыңмен жер тартып 
тұр. Сонда сені соймас, – дейді есек. 

Азанда қожайын қораға келсе, өгіз екі 
көзі қызарып, тиісерге қара таппағандай 
тықыршып тұрыпты. Өйткені түнімен 
ұйықтамаған еді.

Мұны көрген қожайын оны жер 
жыртуға алып кетеді. Кешке келгесін есек 
оған «қалай, досым» деп шиқылдап күледі.

– Өлгеннен жақсы ғой, – депті сонда 
өгіз.

Осы әңгімеге балалар қыран-топан 
күлкіге батады. Балаларға әрдайым мұндай 
мәнді, қызық әңгіме болуы шарт емес. 
Балалардың көңілі таза, олар сенгіш, 
күлгіш. 

Ауыл балаларының ішіндегі ересектеуі 
де осы үш бала – Әбді, Молдағали, 
Ғафурдин. Олар мектепке Құмшығанақтан 
Айдарлыға қатынап оқыды. Айдарлыда 
жетіжылдық мектеп бар, онда Қалмақ Сек-
сенбаев директор болды. Балалар мектепте 

аралас-құралас оқиды. Жасы ұлғайғанша 
оқымай қалғандар «сауатсыздықты жою» 
деген саясатпен мектепке тартылды. Сол 
кезде Әкім Нұрғалиев деген кісі бірінші 
класқа әйелімен бірге барды. «Үшінші 
кластың қызы күйеуге қашып кетіпті» 
деген әңгіме содан кейін қызық болмай 
қалған. Ол қыздың жасы сонда он алты-он 
жетіде болған.

Білмеген кісіге күлкілі, білгенге әл-
гі ертектегі есек айтқандай, «бұл қай 
жағыңнан шыққан күлкі» дейтін сол бір 
жылусыз жылдар жүзіне қараудың өзіне 
жүрек керек.

Бірақ солай болса да, балалар оқуға 
ынталы. Олар латын әріптерімен жаза-
тын. Бәріне ортақ бір ғана сиясауыт бо-
лады. Соған таласып істік пероны бір-
бірінің қолына тығып алады. Бір қолынан 
қан шыпшып, бір қолынан сия саулап 
жүретін сол заманның баласын бүгінгі ба-
лалар көрсе, қайтер еді, бүктетіліп күлер 
еді. Ол кезде екеуі екі түрлі немесе теріс 
аяқкиім кию ешкімге ерсі емес. Бары сол. 
Бір жағы жыртылып қалса, екінші аяғына 
табылғанын сұға салады. Күрпілдетіп 
қыстық етікті киіп жүре беретіндер де бар. 
Балаларды мереке күндері жүгіртіп жары-
стырады. Еңбекке жегіліп, жегені бойына 
судай сіңетін құсұйқы балалар тайдай ша-
бады. Қазіргі балалар күлсе күлсін, ал, жа-
рыстырып көрсек, бүгінгілер кешегілердің 
шаңында адасар еді. Сонда озып 
келгендердің алатыны айна не тарақ. Ол 
болмаса, колхоз бастығы мен мұғалімнің 
қолын алады. Балаға мұнан үлкен сый жоқ. 

Бірақ күнде бала жарыстыратын кез 
емес. Әлі аштық естен кетпеген, қарынға 
бөгіп ас жетпеген. Сондықтан жұрттың 
жұмыстан қолы қалт етпейді. Сол отыз 
жетінің салқынында әйелдің де, баланың 
да табаны танапта, қолы кетпенде болды.  

Бұл Құмшығанаққа ЧТЗ, ХТЗ дейтін 
тракторлар соғыстың алдында ғана келді...   

                        

Биылғы жылдың күзгі әскерге шақыру мау-
сымында 26 азамат Отан алдындағы боры шын 
өтеуге аттанды. Болашақ Отан қорғаушыларды 
шығарып салуға арналған   салтанатты шара  об-
лыстық  қорғаныс істері жөніндегі депар таменті 
және жастар саясаты мәселелері басқармасының 
ұйымдастыруымен Жалаңтөс баһадүр ескерткішінің 
ал дын да өтті. Болашақ сарбаздарды Қазақстан 
Қарулы Күштерінің ардагерлері, әскери бөлімдер мен 
меке мелердің басшылығы өмірлеріндегі маңызды 
оқи ғамен құттықтады. 

– Бүгін сіздердің өмірлеріңіздегі тарихи сәт, ерекше есте 
қаларлық күн деп ойлаймыз. Себебі ер жігіт ретінде туған 
елдің тұтастығын, мемлекетіміздің беріктігін, халқымыздың 
бірлігін сақтау жолында үлкен сапарға аттанғалы тұрсыздар. 
Ұшса, қыранның қанаты, шапса, аттың тұяғы талатын ұлан-
ғайыр дала, туған жердің тұтастығын рухы өр, намысы биік 
батыр бабаларымыз қорғап, жау қолына бермеді, бір қадамын 
жат қолына өткізбеді. Ұрпаққа аманат етті. Болашақ сарбаз-
дар, бұл – бір адам не ата-ананың емес, атамекеннің, елдің 
алдындағы жауапкершілік. Осы жауапкершілікті терең 
сезініп, ел тыныштығын сақтау жолында еңбек сіңіреді деген 
сенімдеміз, – деді «Нұр Отан» партиясы облыстық филиалы 
төрағасының орынбасары Ержан Байтілес.

Болашақ жауынгерлердің бірі, 19 жастағы Арман 
Қайырбек:

– Әскерде өзімнің мінезімді қалыптастырып, ел 
тыныштығы үшін қызмет еткім келеді. Медициналық оқу 
орнында білім алғандықтан, алдағы уақытта әскери дәрігер 
болуды да мақсат тұттым. Мен өзімнің әскер қатарына 
қабылданғанымды мақтаныш етемін және еліміздің шекара 
шебін сенімді күзететін боламын, – деді ол. 

Азаматтар енді ҚР ҰҚК Шекара қызметіне қарасты Ал-
маты облысындағы №2534 әскери бөліміне аттанады. Ар-
дагерлер мен әскери бөлімдердің командирлері олардың 
даңқты жауынгерлік дәстүрдің лайықты жалғастырушысы 
болатынына сенімді. Биыл облыс бойынша 1991-2000 жылы 
туылған 900-ге жуық азаматты әскер қатарына аттанды-
ру жоспарланған. Сарбаздарды Отан алдындағы борышын 
өтеуге жіберу жұмыстары желтоқсан айының соңына дейін 
жалғасады. Бүгінде Алматы, Маңғыстау, Атырау облыста-
рында орналасқан ҚР ҰҚК шекара қызметіне қарасты әскери 
бөлімдерде 100-ден аса азамат ел алдындағы парызын орын-
дауда.

Әскергеаттанды
СБ Айдана ЖҰМАДИНОВА.

«ҚҰМШЫҒАНАҚТЫҢ» 
БАЛАЛАРЫ

Шиелілік кәсіпкерлердің 
елмен ынтымақтаса жүргізген 

жұмыстары тұрғындарға қолайлы 
жағдай туғызып келеді. Жуырда  
Шиелі кентінің түстік беткейінде 

«QAISAR» сауда орталығы өз 
қызметін халыққа ұсынуды бас-
тады. Жеке кәсіпкер Қайрат пен 

Ақтолқын Баймағанбетовтер бір жаз 
ішінде тұрғындар тығыз орналасқан 

аймаққа сауда үйін салып, іске 
қосты. Ғимараттың ашылу салтана-
тына аудан әкімі Әшім Оразбекұлы 

қатысып, құттықтау сөз сөйледі. 
Аудан орталығының күннен-күнге 

көріктенуіне жеке кәсіп иелерінің 
 атсалысып отырғандығына 

тоқталды. 

Жаңадан берілген сауда орнының 
жалпы аумағы – 800 шаршы метр. 
Жоба ның жалпы құны – 75 млн теңге. 
Кәсіпкер өз есебінен 40 млн теңге қаржы 
жұмсаса, «Бизнестің жол картасы-2020» 
бағдарламасы аясында «Халық Банкінен» 
35 млн теңге несие алған. Сауда ныса-
нында халық тұтынатын азық-түлік, өзге 
де өнімдері тұтынушыларға қолжетімді 
бағада сатылады. Тұрақты жұмыспен 10 
адам қамтылған. 

«Аудан орталығының түстік бетінде 
сауда орындарының қажеттілігін зерт-
тей келе, осы іске шұғыл кірістік. Бұл 
жұмысымызға тұрғындар ризашылықпен 
қолдау білдіруде. Көпшілік сұранысынан 
шығамыз деп ойлаймыз», – дейді кәсіп-
керлер. 

Айта кетерлігі, Шиелі ауданында 
қазіргі кезде 12 қонақ үй,14 мейрамхана, 23 
кафе, 22 сауда үйі, 283 шағын дүкен жұмыс 
жасап тұр. Жаңадан ашылған «Қайсар» сау-
да орталығы да осындай  жоғары дәрежеде 
қызмет көрсететіне сенім мол. 

Н.НАЗЫМХАНҰЛЫ.
Шиелі ауданы.

«QAISAR»– 
ЖАҢАСАУДА
ОРТАЛЫҒЫ

Қызылордада жаңа өндіріс жұмысын бастады. Ол 
– ерлер, әйелдер және балалар шұлығын шығаратын 
цех. 

Жеке кәсіпкер Айгүл Мұханбетжанова мемлекеттік 
бағдарлама арқылы «Халық Банкі» АҚ облыстық филиалынан 
25 млн теңге несие  алып, шұлық өндіретін құрал-жабдықтар 
сатып алды. Ол облыстық кәсіпкерлер палатасы жобаларды 
сүйемелдеу бөлімінің өндіріс цехы орналасатын жер учаскесі, 
ғимараттың рұқсат құжаттары және өнімге сертификат алу ту-
ралы кеңесіне жүгінді. Қазір өндірісін толықтай іске қосып, 5 
адамды жұмыспен қамтып отыр. 

Күніне 400-ден аса ерлер, әйелдер, балалар шұлығын 
өндіреді. Шұлықтарды халыққа тиімді төмен бағада 
– 150 теңгеден сатылымға шығаруда. Цех толықтай 
автоматтандырылған. Өнімді тоқу, өтектеу құрылғылары бар. 
Шикізатты Өзбекстан Республикасынан тасымалдап отыр. 

Кәсіпті ұйымдастыру мен бастау барысында, 
құрылғылармен жұмыс жасауда, маман дайындауда бірқатар 
қиындықтармен кезіккен. Бірақ кәсіпкердің табандылығы 
арқасында өндіріс қуат алып келеді. Тағы бір айтарлығы, бұл 
– облыстағы ең алғашқы шұлық өндірісі. 

ШҰЛЫҚЦЕХЫ
ЖҰМЫСЫН
БАСТАДЫ

Осы әңгіме желісін 
маған бір кезде Сыр еліне 

еңбегімен танылған қадірлі 
ақсақал Ыбрайхан Нәлібаев 
айтып беріп еді.   

ХАБАРЛАНДЫРУ
Қазақ, орыс және ағылшын 

тілдерінде сауатты жаза алатын, 
шығармашылық қабілеті бар ма-
мандарды жұмысқа қабылдау үшін 
іс-тәжірибеден өтуге шақырамыз. 

Байланыс телефоны: 8(7242) 
40-06-65, 40-02-34. 

СБ Дүйсенбек АЯШҰЛЫ.


